
mga aki; nanandrig ako sa Dios asin sa mga tawo!”

Nagpadram duman sa gurang, dangan huminale, su-
minangkay sa kabayo.

“!Magtimaan kat” an sabi sa malumbay na tingog
kan mahandalon na filésofo, na kanayon ito sunoda
kan safyang paghiling; “pagmasdan nyato kun anong
samputan kan pangyari na puminoon sa campo santo.”

Ngunyan nagkamaleng talaga ta haloy nang pumi-
noon itong pangyari sa cementerio.

XXV-A
SI ELIAS ASIN SI SALOME

Kun su mga Guardia Civil na mga marhay an dangog,
pakatapus na saringgawdn su _pintakasi, nangagdu-
ruman sa sarong péok na midbid nyamé, bago sumago-
bésob su tald-init kan hapon mansanang ito, daing
duwaduwa na sainda kutang nasompongan su saindang
hinahanap.

Sa sarong sadit, alagad taranawon na kamalig, na
pinatindog sa pangpang kan danaw sa sarong kalang-
kawan na minaligtas kaito sa mga pagtalubd kan
danaw, sa tahaw nin mga mararambong na kabotongan,
kabungahan asin kanyogan. Mga mapulang sorosaradit
na mga burak, siring baga kan kamangtigi asin mara-
villa nagtuturub6é sa sarong magaspang asin binaro-
gang likos, gibo sa mga gapong buhay na baga katu-
tibong hagyan pasiring sa danaw. Su sa itaas binibilog
nin mga nipé asin cabonegro na mga naiipit nin
mga binuruwang na mga botong asin nasasamnohan nin
mga langkoy na mga benenditahan kan Domingo de
Ramos asin nin mga gibo lamang na mga burak na
timsin na haralé sa China: ilinalaog sa bukas na dunga-
wan nin sarong kahoy na tanghid an sarong pambihi-
rang sanga asin hinahamog nin amyo an angkas. Sa
ibabaw kan caballete kan atop may nagsasarakat luhay-
lthay mga lalong asin guna, alintanang su iba nawalat
sa pagiriba nin mga pato, mga pavo asin mga salam-
pati tanganing matapus na tukaon gabés na mga hiring
tipasi nin paroy asin mais sa sarong bilang baga sarong
kalikosan.

Sa sarong pantaw na kawayan, sa pangungurawa
kan liwdnag kan aldaw saréng daraga na magpoon sa

